
Cinta, Nafsu  
Dan Seks -    RISALAH  PRO-LIFE  

         2019 Isu No. 19 

               KUMPULAN PRO -LIFE  
             (Persatuan Gereja-Gereja Di Sarawak) 

 
  

           NILAI  KEHIDUPAN  SE BELUM  KELAHIRAN                                                        
     Oleh :  Rev Dr Tie King Tai                                                                                             

                    Pengerusi SCAC                                                                                                

                  Gereja Methodist Malaysia 
 

Sepasang suami isteri berbincang tentang keadaan anak mereka yang masih dalam 

kandungan; anak tersebut telah diberi diagnosis sebagai janin yang terencat dan akan 

menghadapi maut pada bila-bila masa.  Doktor mencadangkan pengguguran janin 

memandangkan kematian yang bakal menantikannya.  Pasangan tersebut meminta 

nasihat saya.  

 

Apabila menghadapi situasi ini, apakah yang patut saya beritahu?  Sememangnya 

saya ingin menjawab, ñGugur saja janin tersebut!ò untuk menyelesaikan masalah ini.  Namun, saya tidak 

boleh memberi jawapan sedemikian.  Sebaliknya, saya menjawab ñJika orang tua kita sakit di hospital 

dan doktor memberi diagnosis bahawa masa yang tinggal hanya tiga minggu sahaja, adakah kita 

akan membunuhnya sebelum dia mati?  TIDAK!ò 
 

Pasangan suami isteri tersebut membuat keputusan untuk membiarkan janin tersebut mati secara semula 

jadi kecuali jika janin tersebut membahayakan nyawa ibunya. 

 

Semua janin, sama ada mereka cacat atau tidak, sedang menunggu maut atau tidak, amat berharga di 

depan mata Tuhan.  Mereka mempunyai nilai hidup sebelum mereka dilahirkan.  Mereka semua 

amat bernilai di mata Tuhan (Mazmur 17:8).  Pemazmur mengisytiharkan: 

  Mata-Mu melihat selagi aku bakal anak,  

  dan dalam kitab-Mu semuanya tertulis hari-hari yang akan dibentuk,  

  sebelum ada satupun dari padanya.(Mazmur 139:16) 

      BICARA  HATI  
 

Nama saya Mary.  Pada bulan Disember yang lalu, saya telah berkenalan dengan seorang 

lelaki yang bernama Brady. Kami berkenalan selama beberapa bulan dan hubungan kami 

terlanjur.   Tidak lama selepas itu, Brady meninggalkan saya  kerana ada perempuan lain 

dan kami telah memutuskan hubungan.   

Tidak berapa lama kemudian, saya mendapati kesihatan diri tidak berapa baik. Saya tidak 

datang haid, sakit perut and hilang selera makan.   Saya  cuba  membuat  ujian  kehamilan 

sendiri yang dibeli di farmasi.  Ujian tersebut menunjukkan keputusan positif.  Saya berasa sangat takut.  

Saya merahsiakan kehamilan saya daripada keluarga.   

Saya tahu saya tidak dapat melakukan pengguguran kerana usia kandungan saya telah mencapai 32 

minggu. Sehingga suatu hari keluarga saya perasan akan perubahan bentuk badan saya yang semakin  

membesar terutama bahagian perut. Mereka tidak dapat menerima hakikat bahawa saya mengandung tanpa 

suami.  Mereka membawa saya ke hospital swasta untuk melakukan pengguguran.   

Nasib saya baik kerana saya bertemu dengan doktor yang memberi pilihan kepada saya untuk bertemu  

dengan Kumpulan Pro-LIfe.  Saya sangat gembira kerana saya tidak membuang bayi yang tidak berdosa.   

Saya juga gembira kerana pilihan yang saya buat adalah betul and juga untuk kebaikan bayi saya.   

Selepas 9 bulan, saya telah melahirkan bayi lelaki yang sangat comel.  Dia menjadi anak angkat kepada 

keluarga yang sangat baik.   

Terima kasih kepada Kumpulan Pro-Life yang telah menolong saya. 

¶ JANGAN MEMGUGURKAN BAYI  

¶ JANGAN MEMBUANG BAYI      

¶ HARGAILAH NYAWA    

           

 Alamat  :  Pejabat Pro-Life, 

      Christian Ecumenical Worship Centre,  

      Tingkat 1, Lot 2500, Jalan Stampin, Kuching 
 

Email:  kprolife@gmail.com   Website:  www.prolifegroupkuching.org  Facebook:  prolifegroupkuching  4 

Bapa yang ada di Syurga, Engkaulah pencipta segala nyawa di dunia ini. Bimbinglah semua ibu, 
bapa dan ahli keluarga agar mereka sudi menerima bayi-bayi dalam kandungan sebagai       
kurniaan-Mu. 
 

Lindungilah semua ibu daripada segala kejahilan. Berikan mereka ketabahan hati dan rahmat 
untuk menerima bayi dalam kandungan mereka walaupun menghadapi penghamilan yang   
mencabar dan membebankan. 
 

Kami berdoa untuk mereka yang membantu atau melakukan pengguguran bayi. Bantulah 
mereka melihat pengguguran bayi sebagai perbuatan yang salah dan dihina serta bertindak   
untuk menyelamatkan nyawa dan bukannya membunuh bayi yang masih dalam kandungan. 
 

Kami juga berdoa untuk semua ahli komuniti agar  mereka  turut  membantah  tindakan                 
pengguguran bayi dan sama-sama berdoa untuk mengampunkan dosa-dosa mereka yang    
pernah terlibat dalam pengguguran bayi melalui pendamaian.  
                                                                                                                                                                                                         

                                                              Oleh Kumpulan Pro-Life  



 

Saya 

sayang            

kamu ! 

 

SUDUT REMAJA ï 
CINTA, NAFSU DAN SEK S  ï  PILIHAN KITA  

 
Kebanyakan gadis remaja yang datang minta perlindungan daripada Kumpulan Pro-life mendakwa bahawa lelaki 
yang menyebabkan mereka hamil tidak mahu bertanggungjawab.  Lelaki-lelaki ini terus óhilangô dari hidup mereka 

sebaik saja mengetahui bahawa mereka mengandung. Terdapat seorang gadis yang cuba menjejaki teman lelakinya 

hingga ke pintu rumahnya tetapi tidak berjaya. Gadis yang sarat mengandung ini terpaksa menghadapi masalah    

seorang diri. 
 

Terdapat juga seorang lelaki belasan tahun yang ingin  bertanggungjawab setelah menyebabkan      

kehamilan teman wanitanya. Akan tetapi dia tidak bersedia untuk melangkah ke alam perkahwinan    
kerana masih bersekolah. Adakah dia patut berhenti sekolah dan mengorbankan masa depan yang 

cerah untuk mendirikan rumah tangga ? Ataupun adakah dia wajar melepaskan tanggungjawabnya 

untuk mengejar masa depan yang lebih baik? Jika mereka benar-benar saling mencintai, adakah 

mereka akan memusnahkan masa depan                                mereka melalui tindakan yang terburu-buru ini ? 
 

Dalam semua kes yang disebut di atas, perbuatan seks adalah didorong oleh NAFSU dan bukan CINTA . 

 
Apakah  cinta? Setiap orang mempunyai definisi yang berlainan tentang cinta tetapi terdapat satu yang sungguh 

menarik, ñ Cinta itu merupakan pengorbanan diri untuk kebaikan orang lainò. Cinta bukan sekadar perasaan sayang 

dan mengambil berat, tetapi juga semangat untuk melakukan apa yang baik untuk orang yang disayangi. 
 

Apakah nafsu?  Nafsu merupakan kepuasan seks. Seseorang yang dikuasai hawa nafsu cuma mementingkan  

kepuasan hawa nafsunya, tanpa mengambil berat pasangannya mahupun memikirkan akibat daripada tindakannya. 

 
Adakah seks baik? Tuhan mencipta manusia lelaki dan perempuan. Semua yang dicipta oleh Tuhan itu baik dan 

dengan itu seks adalah baik. Seks merupakan suatu lambang cinta murni dalam perkahwinan dan membawa         

kemungkinan hidup yang baru. Akan tetapi, seks boleh disalahgunakan dan menjadi sesuatu yang jijik jikalau      
berlaku di luar perkahwinan. Seks di luar perkahwinan merupakan nafsu dan bukannya cinta. 

 

Jangan menganggap nafsu itu cinta. Seseorang yang jatuh cinta akan digoda nafsu.   Jika seks dilakukan sebelum 
perkahwinan, maka ini bukannya cinta tetapi nafsu. Pasangan yang saling mencintai akan menunggu sehingga     

perkahwinan.  Adalah tidak munasabah jika seorang lelaki mendakwa dirinya belum bersedia untuk berkahwin tetapi 

bersedia meniduri pasangannya. Apa yang akan berlaku jika mereka tidak jadi berkahwin dan masa depan                  

dimusnahkan? Apakah itu cinta namanya?  Adakah ia cinta jika melahirkan cahaya mata yang tidak boleh dibela    
kerana belum berkahwin? Selalunya dalam situasi begini, gadis dan keluarganya akan menanggung beban dan           

keaiban kerana dialah yang akan mengandung selama 9 bulan. 

 
Secara umumnya, lelaki mempunyai hawa nafsu yang lebih tinggi  berbanding dengan gadis yang lebih mengikut 

perasaan romantic. 
 

Oleh itu, gadis harus berhati-hati  menilai  hubungan  dengan seorang lelaki supaya 

tidak terperdaya oleh perasaan  cintanya,  dan  mengadakan  hubungan seks dengan 

lelaki.  Ini  adalah  kerana  bagi seseorang  lelaki, seks boleh berlaku tanpa  perasaan 
cinta.  Ada sesetengah lelaki yang tidak  keberatan menodai  ókesucianô seorang gadis 

tetapi  dalam  memilih  isteri,  mahukan  seorang  yang  masih  ósuciô.  Gadis  harus  bijak   

menjaga  dirinya  agar  tidak  menjadi  seorang  ibu  tunggal  dan  sukar mencari pasangan 
hidup  jika  hubungannya  dengan  teman lelakinya gagal.   Pada masa yang sama, si gadis 

juga   harus  tahu   menjaga   reputasinya  kerana   terdapat   jejaka   yang  mungkin  akan        

memberitahu rakan-rakannya jika berjaya meniduri seseorang gadis. 
 

Pihak lelaki harus menghormati seorang gadis yang keluar dengannya dan tidak mengganggap kehendak hawa 

nafsu itu cinta. Lelaki harus memikirkan akibat tindakan seks di luar pernikahan. 
 

Kesimpulannya, mereka yang belum berkahwin seharusnya menjauhi diri daripada menyentuh pasangan mereka 

kerana ini mungkin  akan merangsangkan hawa nafsu 
 

Cinta, nafsu dan seks merupakan pilihan kita. Masa depan anda berada di tangan anda . Kita harus 

membuat pilihan yang bijak agar masa depan kita terjamin. 

 

FORUM ñHATI NURANI DAN ETIKA MORALò 
 

Kumpulan Pro-Life bersama dengan Ministri Wanita Persatuan Gereja-Gereja Sarawak         

mengendalikan Forum ñHati Nurani dan Etika Moralò di Christian Ecumenical Worship Centre  
pada 20 November 2018. Profesor Dr Father Bernard Teo merupakan penceramah jemputan dari 

kolej Teologi Yara, Melbourne.  

  

Al-Kitab tidak ada perkataan untuk hati nurani (cum scientia - untuk mengetahui dengan) tetapi 
menyentuh tentang HATI. Hati Yesus adalah untuk memenuhi rencana Bapa-Nya -"Makanan Ku 

ialah melakukan kehendak Dia yang mengutus Aku dan menyelesaikan pekerjaan-Nya.ò                  

Yohanes 4:34 
 

Fr Bernard menjelaskan bahawa pembentukan hati nurani meliputi bacaan Al-Kitab, mempelajari isu-isu moral yang 

penting, meminta nasihat orang lain, doa yang berterusan dan mengikuti pengajaran-pengajaran moral komuniti.  

Dalam kehidupan seorang Kristian, hati nurani yang terbentuk dengan baik adalah suatu usaha ke arah   

memenuhi rencana Tuhan. 

 

Fr Bernard menerangkan pengajaran-pengajaran rasmi Gereja 
Katolik tentang isu-isu dan etika perkahwinan, penceraian/

perkahwinan, persenyawaan in vitro dan pengguguran. 

 
Beliau menekankan bahawa Gereja berpegang kepada pendirian 

menolak perbuatan pengguguran.  Tindakan melindungi nyawa-

nyawa yang tidak berdosa memang merupakan tanggunjawab 

kita. Dari sudut moral, tindakan kemenjadian suatu nyawa    
baharu, iaitu anak yang bakal dilahirkan hanya boleh digelar 

benar-benar bertanggungjawab sekiranya ia terhasil daripada 

ikatan perkahwinan.  Surrogacy dan pendermaan sperma atau ovum bukan merupakan pilihan. 
 

Forum tersebut dihadiri oleh 149 orang penganut Kristian dari Gereja Katolik, Gereja Anglikan, Gereja Evangelikal 

dan Gereja Methodist.  Semangat ekumenisme membara nian. 

           Dr Jenny Goh,   

            Pengerusi Kumpulan Pro-Life 

 SEKS 
CINTA  

Prof. Dr. Fr. Bernard Teo 

    Berita Bergambar      

Forum Hati Nurani dan Etika Moral sedang berlangsung. 

Persekutuan Ibu Bapa dan Anak-Anak Ke-8 

Michael Junim memberi ceramah  

Pameran Pro-Life         
         

         
         

 

di Gereja BEM Central Avenue  Mei 2018 

 

Catherine Pero memberi ceramah                                      

di Sekolah Menengah Teknik Sejinkat 

Jabatan Kebajikan Hospital Umum 

S a r a w a k  m e n y a m p a i k a n                            

S i j i l  Penghargaan kepada                  

Kumpulan Pro-Life tahun 2018 

 


